2015eko abenduaren 1ean egindako bilkuran, Nafarroako Parlamentuko Eledunen Batzarrak ondoko adierazpena onetsi zuen:

“1 Nafarroako Parlamentuak aldeko jarrera erakusten du GIBari eta hiesari erantzuteko neurrien inguruko itun politiko bat gauzatzeko, prebentzio, osasungintza eta gizarte arloetan, esparru egonkor eta orekatua ezarriko duena gai horretan esku hartzerakoan, eta Estatuko politikatzat hartuak izan daitezen, kontuan hartuta gaixotasun horren egoera Espainian, eta bereziki Nafarroan. Gutxienez honako alderdi hauek hartuko dira kontuan:

– Behar den aitortza, laguntza eta zuzkidura ekonomikoa Hiesaren Plan Nazionaleko Idazkaritzari, gizarte erakundeei eta autonomia erkidegoei, ONUSIDA 90x90x90 tratamenduaren helburua betetzeko. GIBarekin bizi diren pertsonen %90ek jakinen dute zein den haien egoera serologikoa, GIBaren infekzioaren diagnostikoa duten pertsonen %90ek tratamendu jarraitua hartuko dute, eta tratamendua hartzen dutenen %90ek 2020. urterako birusaren desagerpena lortuko dute, 2030. urtean hiesaren izurritearekin bukatzeko asmoz.

– Nafarroan hiesaren prebentziorako eta kontrolerako programa eguneratzea eta egiazki garatzea.

– Ugalketa- eta sexu-osasunaren arloko dekretua betetzea esparru soziosanitarioan, eta hezkuntza afektibo-sexuala hezkuntzaren esparruan sartzea.

– Hiesari buruzko prestakuntza berezia irakasleentzat eta esparu soziosanitarioko profesionalentzat.

2. Nafarroako Parlamentuak beharrezkotzat jotzen du Nafarroako Gobernuak berma eta indar ditzan hezkuntzaren, esku-hartze sozialaren eta osasungintzaren arloko egintzak, GIBa-hiesa desagerraraztera bideratuak, gaixotasun horren prebentziorako, detekziorako eta jarraipenerako egintza berezien bidez.

3. Nafarroako Parlamentuak aldeko jarrera erakusten du Nafarroako Gobernuak jasangarritasun ekonomikoa berma diezaien eraginkortasuna eta eragimena erakutsi duten elkarte eta zentro komunitarioei, erakunde publikoen jardunaren osagarri gisa hiesaren detekzio eta prebentziorako.

4. Nafarroako Parlamentuak aldekotasuna adierazten die adierazpen honen ildoan, eta Hiesaren nazioarteko eguna ospatzeko, egiten diren mobilizazio eta ekintzei”.

